
L’enviern stat avant porta.
Era sch’i n’ha qua lunsch

enturn nagina naiv. Persuen-
ter hai bler sulegl. Quai che
concerna il sulegl vai propi
extrem bain cun nus, en
quest reguard na pudain nus
franc betg ans lamentar. Ma
la fradaglia ed ils dis adina
pli curts dattan sin il stumi.
Il livel d’energia sa sbassa ed
era la luna n’è betg pli la
meglra. Quai sentan alura
mintgamai ils stretg parents.
Sco sche quels fissan respon-
sabels per las stagiuns!

Uschia betg, hai jau ditg
quests dis. Jau na

fatsch betg mo in nausch
servetsch a mia famiglia,
mabain er a mai, sche jau
lasch pender il chau. Pia:
Chau ad aut! Ma co? Qua in
pèr ideas per l’enviern che
contribueschan forsa ad ina
meglra luna ed As emplene-
schan cun energia positiva:

Il bogn da stgima: Faschai
almain ina giada ad emna

in bogn! Il meglier cun aro-
mas sco vaniglia u oranscha.
E gia essas puspè da bun
anim.

Il té d’advent: Quel hai jau
gist cumprà en mia droga-

ria preferida. Mintga saira in
cuppin po far miraculs.
Quel cuntegna neghels, hi-
biscus (quella bellezza planta
mediterrana), chanella e pa-
letscha d’oranschas.

La glisch da chandailas:
En mintga stanza (schi-

zunt en cuschina) dovri ussa
la glisch da chandailas.
Quella dat ad ins in senti-
ment da privadientscha,
chalira e quietezza.

La decoraziun d’advent:
Era sch’ins na vul betg

emplenir l’entira chasa cun
lametta e glischinas electri-
cas: In pèr romins da vistga
u bellas cullas da Nadal en
ina cuppa stgaudan il cor. E
Vus savais gea: Gia avant
Nadal, numnadamain ils 21
da december, cumenzan ils
dis puspè a crescher!

Eper finir less jau raquin-
tar a Vus in’istorgia tut

speziala. I n’è nagut extraor-
dinari, ma insatge ch’ans ha
gia manà avant in onn a
moda perfetga tras quest
temp stgir e fraid. Nus abi-
tain en ina chasa ensemen
cun trais autras famiglias. E
gist sper nus stat in giuven
pèr. Per cumbatter la depres-
siun d’enviern han tuts decis
da cuschinar ina fin duas
giadas il mais.

Quai funcziuna lura
uschia: Mintga giada è

londervi in auter pèr u fami-
glia. La finamira: cuschinar
insatge bun, star da cumpa-
gnia e raquintar dal mintga-
di. Servids na vegnan nagins
menus da tschintg tratgas.
In fondue per exempel, chili
con carne ubain liongias da
curry; l’essenzial è da seser
ensemen, dar «chaud» in a
l’auter ed uschia emblidar in

zic che l’enviern è anc lung e
fraid. Jau am quellas sairas!

Betg che Vus ma chape-
schias fallà: Jau na sun

insumma betg esoterica ed
era betg insatgi che sto adi-
na avair enturn el ina massa
umans. Ma cun questas «pi-
culezzas» vegn la stgirezza
pli clera ed jau sent che jau
poss tegnair la dira fin che
arrivan ils proxims radis
chauds dal sulegl da prima-
vaira. Damai, chau ad aut!

*Diana Jörg è creschida si a Domat e
viva oz a Cuira. Sia lingua materna è
il rumantsch. Ella lavura sco redactu-
ra tar il «Regionaljournal Graubün-
den» da Schweizer Radio DRS a Cui-
ra. Ella è maridada e mamma d’in figl
da 18 onns.

L’onn da gestiun 2010/2011 dal Lyceum Alpinum Zuoz è stà positiv.

Zuoz: Lyceum Alpinum
na bada betg la crisa

Ina svieuta da 20 milliuns, in
gudogn net da 1,5milliuns ed er
anc remartgablas amortisa-
ziuns. Quai è il resultat da ge-
stiun dal Lyceum Alpinum a
Zuoz durant l’onn da scola
2010/11. Però era per l’onn da
scola che ha cumenzà guarda
quai ora bain. Il dumber da sco-
lars è creschì per 11 scolars era
durant il temp da la crisa econo-

mica internaziunala. Quai num-
nadamain tar ina scola fitg inter-
naziunala cun scolars da 33 na-
ziuns. Entant che il Lyceum Al-
pinum po sa legrar dad ina stabi-
litad encunter la crisa, ha per
exempel la scola media vischina,
l’Institut Otalpin a Ftan, da re-
gistrar ina diminuziun da 20 sco-
laras e scolars che po vegnir mo-
tivada cun la crisa economica.

(pocha) En la Val Roseg a Pun-
traschigna è sa disgrazià mortal-
main in chatschader indigen da
55 onns. Sco quai che la polizia
chantunala ha communitgà saja
l’um stà cun ina gruppa sin la
chatscha speziala en il territori
da l’Alp Seguonda cura ch’el ha-

ja sajettà in tschierv. Sper in aual
schelà haja el chattà la preda e
sventrà quella. Probabel saja il
chatschader glischnà ora cura
ch’el haja vulì sa lavar ils mauns.
Quai malgrà sias charpellas. El
è vegnì chattà da ses collegas. La
Rega ha salvà la bara.

Val Roseg: Chatschader è sa disgrazià

Sur 500 meters datti naiv
Situaziun generala: Ina zona cun
aria pli fraida ed umida vegn vers
las Alps.
Oz: En il Grischun dal nord e
central èsi savens ferm surtratg ed
i dat ferms urizis e naiv fin a 500
meters sur mar. En il sid da las
Alps sa chatta il cunfin da
naiv sin 1000 fin 1300
meters. Il suentermezdi
poi dar singulas scleridas.
Prognosa: Il mardi plovi
ed i naiva fin a 500 meters en il
nord cun singulas scleridas tar
temperaturas da 6 grads. La mes-
emna sa sauza il cunfin da naiv sin
1000 meters e la gievgia èsi puspè
10 grads chaud. En il sid naivi il
mardi perlung las Alps. Mesemna
e gievgia fai aura detg sulegliva.

■ CONVIVENZA

Vocabulari
chau ad aut! = Kopf hoch!
dar sin il stumi = zusetzen, auf den

Magen schlagen
laschar pender = den Kopf hängen
il chau lassen
bogn da stgima = Schaumbad
esser da = gut aufgelegt
bun anim sein
cuppin = Tasse
neghel = Gewürznelke
chanella = Zimt
paletscha = Schale

(von Obst)
privadientscha = Geborgenheit
glischina = Lämpchen
romin da vistga = Mistelzweig
culla da Nadal = Christbaumkugel
menu da
tschintg tratgas= 5-Gang-Menü

Die Kolumne «Convivenza» er-
scheint in der Regel am Montag in
der «Südostschweiz» und in der
romanischen Tageszeitung «La
Quotidiana». Unterstützt wird das
Projekt von der romanischen
Sprachorganisation Lia Ruman-
tscha. Für Leserinnen und Leser,
die nicht Romanisch verstehen,
gibt es im Internet eine deutsche
Übersetzung, und zwar unter
www.suedostschweiz.ch/commu-
nity/blogs/ convivenza.

Chau ad aut e (tegnair) tras!

